
GOUVÈNÈ CUOMO ANONSE $20 MILYON KI DISPONIB POU BATI LOJMAN A 

BON MACHE NAN ZÓN YO KI TE ANDOMAJE PA GWO TANPÈT SANDY, SIKLÓN 
IRENE AK TANPÈT TROPIKAL LEE 

 
Gouvènè Andrew M. Cuomo jodia te anonse $20 milyon disponib pou konstriksyon 
nouvo inite lojman a bon mache ki te andomaje pa gwo tanpèt Sandy, siklòn Irene oswa 
tanpèt tropikal Lee.  
 
“Kominote sa yo te temwen premye domaj move tan te koze e nou dwe asire nou rebati 
pi solid pou ajiste nan nouvo reyalite a,” Gouvènè Cuomo te deklare. “Finansman sa a 
ap ede asire ke lojman a bon mache nan zòn sa yo pi ansekirite ak pi rezistan kont 
kèlkeswa sa lanati voye sou nou.” 
 
Yo envite devlopè ki kalifye pou soumèt pwopozisyon yo pou pwopriyete kap devlope 
nan konte kalifye ki annaprè yo: Albany, Broome, Chemung, Chenango, Clinton, 
Columbia, Delaware, Dutchess, Essex, Franklin, Fulton, Greene, Hamilton, Herkimer, 
Montgomery, Nassau, Oneida, Orange, Otsego, Putnam, Rensselaer, Rockland, 
Saratoga, Schenectady, Schoharie, Suffolk, Sullivan, Tioga, Tompkins, Ulster, Warren, 
Washing ak Westchester.  
 
Finansman sa ap soti nan Biwo Rekiperasyon Tanpèt Gouvènè a, nan $4.4 milya 
alokasyon federal li a nan Pwogram Rekiperasyon Katastwòf Blòk Sibvansyon 
Depatman Lojman ak Devlopman Iben Etazini, epi ki sipèvize atravè ti pwojè Kay ak 
Renouvèlman Kominotè nan pwogram Konstriksyon Lwaye a bon mache.  Community 
Preservation Corporation ap jere finansman an, yon òganizasyon prensipal lojman a 
bon mache a revitalizasyon katye yo.  
 
“Manda nou ki soti nan men Gouvènè Andrew Cuomo se pou kreye epi konsève 
opòtinite lojman a bon mache ak revitalize kominote yo nan tout eta,” te deklare 
Komisyonè ak PDG  Homes and Community Renewal James S. Rubin. “Sa a 
espesyalman vrè nan zòn yo kote lavi moun yo te ranvèse pa ferosite twa tanpèt grav 
sa yo.  Efò kolaborasyon nou avèk Kòporasyon Prezèvasyon Kominotè pral amelyore 
kalite lavi pou moun yo ki te afekte pa tanpèt nan zòn fèb dansite yo, ke yo pat atenn 
nan pwogram lojman yo jeneralman.  Anplis de benefis ekonomik konstriksyon ap pote 
nan yon kominote, Nouyòkè ki gen mwayen fèb yo pral gen yon plas ki ansekirite ke yo 
rele lakay yo.” 

Kòporasyon Prezèvasyon Kominotè pral sipèvize delvopman apeprè 150 a 200 inite 
lwaye, avèk omwen 51 pousan nouvo inite nan chak pwopriyete ki deziyen pou rezidan 
lokal yo ki touche 80 pousan nan zòn revni mwayen yo.  Pwogram lan ap vize ti 
pwopriyete yo, ki genyen uit a 20 inite nan chak zòn fèb dansite yo ke pwogram lojman 
yo ke ta ka pa atenn jeneralman.  Pwojè elijib yo te ka enkli tou re-itilizayson adaptiv 
oswa reyabilitasyon sibstansyèl nan bilding vid yo.  
 
“Pwogram sa a etwatman aliyen avèk angajman solid Community Preservation 
Corporation pou stabilize ak ranfòse Eta New York nan pote kapital ki pi nesesè a 
kominote yo ki te detwi pa katastwòf natirèl yo,” te deklare Rafael E. Cestero, 
Prezidan ak PDG Community Preservation Corporation. “Li enpòtan pou konsève ti 
devlopman sa yo kote majorite lokatè yo kap viv nan  New York, e li pral ogmante 
espesyalis biwo zòn lokal nou yo pou idantifye zòn yo ki gen pi gwo bezwen. Nap rete 
tann pou n travay etwatman avèk Homes and Community Renewal ansanm avèk lòt 
patnè yo pou non sèlman rebati sa ki te pèdi nan tanpèt sa yo, men tou pou kreye 
kominote New York ki pi rezistan ak pi solid.” 
 
“Kòm nap kontinye efò nou pou fè Eta nou an vin pi solid pase anvan, nou angaje pou 
konsève ak restore rezèv lojman nou yo ak asire ke Nouyòkè yo ki gen tout nivo revni 
gen yon kote apwopriye ke yo rele lakay yo,” te deklare Direktè Egzekitif pa Entèrim 
Biwo Rekiperasyon Tanpèt Gouvènè a Lisa Bova-Hiatt. “Grasa pwogram sa a, 
plizyè ajans yo nan eta ap mete ansanm pou santre sou kesyon enpòtan sa yo, kidonk 
travay pou jenere plis lojman a bon mache resous ak ankouraje ogmantasyon rezistans 
nan kominote New York yo ki te afekte pa tanpèt yo.” 
 
Nan 33 konte ki kalifye yo, ap gen yon konsantrasyon sou rejyon yo ki gen ladan zòn 
Rising Community Preservation Corporation nan Eta NY 
(http://www.stormrecovery.ny.gov/) ki te devlope plan pou adrese rekiperasyon tanpèt 
ak rezistans.  Aplikan yo dwe kalifye alafwa pou pwogram finansman Community 
Preservation Corporation construction ak  Konstriksyon ti pwojè lwaye a bon mache nan 
Homes and Community Renewal. Pou konsiderasyon nan wonn 1, yo dwe resevwa 
pwopozisyon yo nan dat 2 novanm 2015, e pou konsiderasyon nan wonn 2 yo dwe 
resevwa pwopozisyon yo nan dat 31 desanm 2015. Community Preservation 
Corporation ap enfòme tout moun ki reponn sou stati yo nan oswa anvan 8 janvye 
2016. Yo prevwa pou pwogram nan pwogresiv sou yon peryòd 24-mwa.   
 
Depite Eliot Engel te deklare, “Jan Gouvènè Cuomo te di nan tan lontan, New York te 
frape pa tanpèt 100 ane chak detwa ane. Nouvo reyalite sa a mande yon gwo 
angajman pou non sèlman rebati sa tanpèt tankou Sandy te detwi, men pou amelyore 
epi ranfòse estrikti sa yo kidonk yo ka reziste a pwochen evènman yo.  Mwen te vizite 
zòn yo nan distri mwen an ke Sandy ak Irene te frape, e mwen te konstate devastasyon 
tanpèt sa yo te kreye ak sa yap toujou kreye jiska jodia.  Mwen aplodi Gouvènè a paske 
li te prizyorize bezwen lojman a bon mache pou rezidan yo isit la nan New York, e 
mwen sèten paske fon federal sa yo pral ede fè kominote nou yo vin pi rezistan ak pi 
ansekirite nan lavni.” 

Depite Paul Tonko te deklare, “Evènman move tan te gen yon enpak devastasyon sou 
popilasyon nou yo ki pi vilnerab nan Capital Region ak nan eta New York. Nan 
Washington ak Albany, nou konnen ke rekiperasyon pou Irene ak Lee pa konplè 
jiskaske mèt kay ak biznis yo retounen sou pye yo.   Mwen kontan pou m wè finansman 
sa a prale delavan nan bi lojman a bon mache, sa ki pral ankouraje devlopè yo pou 
rebati inite sa yo epi bay espwa pou fanmi yo ki te wè kay yo andomaje oswa detwi pa 
tanpèt sa yo.   Mwen remèsye Gouvènè a pou jesyon responsab ak finansman efikas 
sa a, e map rete tann pou n kontinye aksyon nou pou aji sou chanjman klima epi redwi 
pwochen enpak negatif move tan.” 
 
Depite Richard Hanna te deklare, "Mwen kontan paske m wè Eta New York itilize 
resous federal pou soulajman katwastwòf pou envesti nan kominote nou yo nan konte 
Broome, Chenango, Herkimer, Oneida ak Tioga pou ede nan rekiperasyon lojman apre 
ke tanpèt yo te fin devaste nan rezèv lojman nou yo,” te deklare Depite. Richard Hanna. 
“Grasa finansman sa a, nou ka asire ke katye nou yo pa pral sèlman rekipere mne yo 
pral pi solid pase anvan.” 
 
Depite Sean Patrick Maloney te deklare, “Twazan apre tanpèt devastatè sa yo te 
frape Hudson Valley, kèk rezidan toujou ap rekipere de domaj yo.  Envestisman 
enpòtan sa a nan enfrastrikti nou an pral ede kominote sa yo ki toujou gen bezwen ki pa 
satisfè pou rebati pi solid ak pi ansekirite pase anvan, pandan lap kreye travay ak 
devlope ekonomi nou an.” 
 
Depite Lee Zeldin te deklare, “Long Island toujou ap rekipere de tanpèt yo ki te 
devaste kominote nou yo pandan ane ki te pase yo.   Finansman sa a ap ogmante aksè 
a lojman a bon mache nan Long Island, ansanm avèk amelyore kalite lavi anjeneral pou 
anpil rezidan.   Mwen fyè dèske mwen fè patenarya avèk Gouvènè Cuomo sou inisyativ 
enpòtan sa a pou asire ke fanmi New York yo gen aksè a lojman a bon mache ak 
ansekirite.” 

